Kopja Informali ta' Sentenza

QORTI TA' L-APPELL KRIMINALI
ONOR. IMHALLEF
DAVID SCICLUNA

Seduta tas-6 ta' Frar, 2015
Appell Kriminali Numru. 442/2014

ll-Pulizija

Teresa Mifsud

II-Qorti:

1. Rat l-imputazzjonijiet dedotti mill-Pulizija Ezekuttiva kontra Teresa Mifsud,
detentrici tal-karta tal-lIdentita’” bin-numru 348160M, talli nhar-it 23 ta’ Jannar

2014 ghall-habta tal-5.30 p.m. gewwa |-bini tal-Qorti, Triq ir-Repubblika, il-Belt
Valletta:

(1) bil-hsieb |i ttellef jew tnaqgas il-gieh ta’ Nizar | Mustafa Al-Gadi,
weggajtu bi kliem, b’gesti, b’kitba, b’disinji jew b’xi mod iehor;

(2) ghidt fil-pubbliku xi kliem oxxen jew indicenti, jew ghamilt atti jew gesti
oxxeni, jew b’xi mod iehor li mhux provdut f'dan il-Kodici, offendejt il-morali, I-
imgieba xierqa jew id-di¢cenza pubblika.

[I-Qorti giet mitluba sabiex tipprovdi ghas-sigurta™ tal-imsemmi Nizar | Mustafa
Al-Gadi u tapplika |-provvedimenti ta’ |-artikolu 383 tal-Kap. 9 tal-Ligijiet ta’
Malta;

2. Rat is-sentenza tal-Qorti tal-Magistrati (Malta) bhala Qorti ta’ Gudikatura
Kriminali tas-6 ta’ Novembru 2014 fejn dik il-Qorti ma sabitx lill-imsemmija
Teresa Mifsud hatja ta’ l|-imputazzjonijiet migjuba fil-konfront taghha u
minnhom illiberatha;

3. Rat ir-rikors ta’ appell tal-kwerelant Nisar (Nizar) Mustafa Al-Gadi pprezentat
fis-6 ta’ Novembru 2014 fejn talab li din il-Qorti tannulla s-sentenza appellata
kif ukoll kull haga li saret waqt is-seduta tas-6 ta’ Novembru 2014 u tordna li I-
proceduri msemmija jinstemghu mill-gdid u jigu decizi skond il-ligi;

4. Rat l-atti kollha tal-kawza; rat il-fedina penali aggornata ta’ l-appellata
esebita mill-prosekuzzjoni b’ordni ta’ din il-Qorti; rat il-verbal tallum stess fejn
[-Avukat Dottor Kathleen Grima ghall-appellata eccepiet in-nullita” tar-rikors ta’
appell; semghet it-trattazzjoni; ikkunsidrat:

5. II-Kodi¢i Kriminali jitkellem ¢ar dwar min jista’ jappella minn sentenzi tal-
Qorti tal-Magistrati bhala Qorti ta’ Gudikatura Kriminali: jistghu jappellaw il-
persuna misjuba hatja f'kull kaz (art. 413(1)(a)), fil-kazijiet espressament
imsemmija fl-artikolu 413(1)(b), “I-Avukat Generali, u, fil-kazijiet imsemmija fl-
artikolu 373, il-kwerelant”, u, fil-kazijiet I-ohra kollha, (art. 413(1)(c)), I-Avukat
Generali.

6. Fis-sentenza moghtija minn din il-Qorti diversament presjeduta fl-24 ta’ Frar
2000 fl-ismijiet ll-Pulizija v. Alfred Vella, gie ritenut hekk:

“Jigifieri I-kwerelant jista’ jappella biss meta (a) ir-reat ikun ta’
kompetenza originali tal-Qorti tal-Magistrati bhala Qorti ta’
Gudikatura Kriminali, jigifieri jkun jinkwadra f’dak li jipprovdi I-
Artikolu 370(1) tal-Kodici Kriminali moqri flimkien ma’ I-Artikolu
371; (b) l-azzjoni kriminali fir-rigward ta’ dak ir-reat ma tkunx
tista’ titmexxa hlief bil-kwerela tal-offiz; u (c) il-prosekuzzjoni
titmexxa mill-offiz kif provvdut fl-Artikolu 374 tal-Kodici
Kriminali b’'mod li s-sentenza tinghata fil-konfront tal-kwerelant
(I-offiz) u tal-kwerelat (l-imputat) (u ghalhekk mill-occhio tas-
sentenza ikun jidher li I-partijiet fil-kawza huma I-kwerelant u |-
imputat, u mhux il-Pulizija u l-imputat)(ara f'dan is-sens lI-Pulizija
v. Philippa Farrugia, 6/12/1995 u s-sentenzi |-ohra imsemmija
f’'din is-sentenza; Il-Pulizija v. Joseph Sciberras u Maria Lourdes
Sciberras, 20/1/1997; u [ll-Puliziia v. Raymond Sultana,
11/7/1997).”

7. Fil-kaz odjern, il-prosekuzzjoni nbdiet b’tahrika ta’ kawza tal-Pulizija u mhux
b’tahrika ta’ kawza privata, u l-azzjoni tmexxiet mill-Pulizija Ezekuttiva — kif del
resto jixhed l-occhio tal-kawza: ll-Pulizija v. Teresa Mifsud. Barra minn hekk it-
tieni imputazzjoni dedotta kontra l-appellata hi ta’ ordni pubbliku. Ghalhekk,
mis-sentenza moghtija fis-6 ta’ Novembru 2014 seta’ jappella biss I-Avukat

Generali. Il-kwerelant seta’ biss se mai jaghmel it-talba skond I-artikolu 414(1)
tal-Kap. 9 tal-Ligijiet ta’ Malta sabiex l-atti jintbaghtu lill-Avukat Generali biex
dan — I-Avukat Generali — jikkunsidra kellux jappella.l Ma jirrizultax li saret tali
talba. Anzi |-kwerelant gabad u ntavola rikors ta’ appell. Huwa veru li jirreferi
ghalih bhala appell “insolitu”, izda dan ma jrendiehx appell maghmul skond il-
ligi jew skond il-principji tal-ligi. Dak li minnu gieghed jilmenta I-appellant fir-
rikors tieghu seta’ ngab a konjizzjoni ta’ |-Avukat Generali bil-pro¢edura
permissibbli bil-ligi. Bl-istess mod illi I-kwerelant jghid illi I-ewwel Qorti kellha
tosserva |-procedura, hu kellu jsegwi |-procedura sabiex igib ‘il quddiem I-
ilment tieghu.

8. Ghal dawn il-motivi tiddeciedi billi tiddikjara I-appell irritu u null u tastjeni
milli tiehu konjizzjoni ulterjuri tieghu.

! Ara diversi Appelli Kriminali fl-ismijiet 1l-Pulizija v. Joseph Bugeja tal-25 ta’ Jannar 2008.

< Sentenza Finali >

